
Republika e Kosovës
Republika Kosova – Republic of Kosovo

ORGANI SHQYRTUES I PROKURIMIT
TELO ZA RAZMATRANJE NABAVKE

PROCUREMENT REVIEW BODY

Organi Shqyrtues i Prokurimit (OSHP) – Rruga Migjeni (ish Banka e Ljublanës), Kati V-të, Prishtinë, Kosovë
Tel: 383 38 312 309 email: oshp@rks-gov.net

RAPORTI I EKSPERTIT SHQYRTUES

Eksperti Shqyrtues

Agnese Ibrahimi

Data e autorizimit të
ekspertit

30.10.2023

Date e dorëzimit të
raportit

13.11.2023

Nr. i lëndës

2023/0785

BAZA LIGJORE E SHQYRTIMIT

Me datën: 12.10.2023, OE “RUNWAY SH.P.K.”- Prishtinë, ka parashtruar ankesë me nr:
2023/0785, kundër anulimit të aktivitetit të prokurimit, lidhur me aktivitetin e prokurimit:
“FURNIZIM ME RROBA CIVILE DHE KËPUCË PËR FEMRA - RITENDER” me nr. të
prokurimit: "214-23-7681-1-1-1", iniciuar nga Autoriteti Kontraktues (AK) – POLICIA E
KOSOVËS.

Autoriteti kontraktues ka zbatuar procedurë të hapur, lloji i kontratës: furnizim, vlera e
parashikuar e kontratës: 161,505.00 €.

Nëse është e përsëritur ankesa, të shënohet se lidhur me këtë lëndë nuk është nxjerr një vendim
i mëparshëm i OSHP - së, më Nr. 2023/0785 i dt:12.10.2023.Konform nenit 113, 114 të Ligjit
Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068, dhe
Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

Shkeljet e LPP-se nga ana e AK-së: Neni 1 Qëllimi; Neni 6 Ekonomiciteti dhe Efikasiteti; 
Neni 7 Barazia në Trajtim/ Jo-Diskriminimi; Neni 59 Ekzaminimi, Vlerësimi dhe Krahasimi i
Tenderëve; Neni 60 Kriteret për Dhënien e Kontratës; Neni 62 Përfundimi i Aktivitetit të
Prokurimit; Gjithashtu AK ka shkelur edhe dispozitat përkatëse te RrOPP-se 82/2022;
Gjithashtu AK ka shkelur edhe dispozitat përkatëse te Udhëzuesit 01/2023;

KRITERET PËR VLERËSIM

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

n/a

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

n/a

ARSYETIMI PËR DEVIJIM NGA PRAKTIKA E MËPARSHME

n/a

PËRGJIGJE NË PRETENDIMET ANKIMORE TË OE ANKUES - RUNWAY SH.P.K.

Sqarim hyrës: OE ankues ka parashtruar ankesë pranë OSHP-së pas anlulimit të aktivitetit të
prokurimit nga ana e Autoritetit Kontraktues. Eksperti shqyrtues pas shqyrtimit të ankesës, ka
dhënë përgjigje vetëm për pretendimet ankimore të cilat nuk lidhen me aspektin teknik. 

Pretendim 1

OE ankues ka pretenduar se: “Si pike e pare e eliminimit sipas AK-së është se ne atest nuk
është specifikuar se është 100% lëkur këpuca e ofruar po shënon vetëm: lëkurë natyrale. Ky
arsyetim nuk qëndron dhe është plotësisht ne kundërshtim me nenin 59 te LPP-se pasi kane
mundur te sqarojnë ne baze te nenit 59.4 pasi atesti ka qene i dorëzuar me oferte dhe
Laboratori është i akredituar AKja ka mundur ta pyesin laboratorin pasi ne atest shkruan
Lëkurë natyrale dhe rezistencë ndaj ujit , gjithashtu ne atest shkruar edhe sipas cilës metode
ju është bere atesti i dispuneshmeris se ujit. Ne qofte se AK-ja nuk ju beson atesteve te
Laboratoreve te akredituar qe janë institucione te besuara te shteteve atëherë nuk duhet ti
kërkoj si kritere te dosjeve te tenderit. Gjithashtu AK e Policisë se Kosovës ka mundur te
kontaktojnë vete Laboratorit dhe ta sqaroj a janë rezistent ndaj ujit por kjo shifet qarte se ne
atest shkruan, dhe nuk kane pas arsye për qa me sqaruar për këtë s’kan mundur mi shkrua
laboratorit kur ka qene e cekur ne atest kjo nuk don koment qe kjo është e qëllimshme. Sipas
kësaj përgjigjeje te AK-se mundesh me kuptuar se nuk kane njohuri komisioni I vlerësimit por



Raporti i ekspertit shqyrtues, lidhur me ankesën e parashtruar nga OE “RUNWAY SH.P.K.”, lidhur me aktivitetin e prokurimit
“FURNIZIM ME RROBA CIVILE DHE KËPUCË PËR FEMRA - RITENDER” me numër të prokurimit: “214-23-7681-
1-1-1, të iniciuar nga Autoriteti Kontraktues (AK) – POLICIA E KOSOVËS

17

as menaxheri I prokurimit nëse ceket nga Laboratori se lëkur është natyrale kjo është e
kuptuar se është 100 % lëkurë por laboratory I Shqipërisë I ka termet profesionale dhe për
këtë është dashur ti shkruajnë laboratorit se a është lëkura 100 %.”

Sa i përket pretendimit ankimor që në A-testin e dorëzuar nga OE ankues, nuk është cekur se a
janë këpucët 100% me lëkurë natyrale, eksperti shqyrtues sqaron që një nga specifikimet
teknike të detyrueshme në DT për këpucët e verës, ka qenë që këpucët “Të jene 100 % nga
materiali i lëkurës, te dëshmohet me a-test dhe rezistencë ndaj ujit “. OE ankues ka ofruar A-
Testin në të cilin theksohet se këpucët janë me lëkurë natyrale por ky test nuk i përmbushë
kriteret e Dosjes së Tenderit, ku është dashur të ceket se sa përqind lëkurë janë këpucët e
ofruara. Mirëpo, duke marr parasysh që në A-test nuk është cekur asnjë përqindje as më e lartë
e as më e ulët, mendimi i ekspertit është që sipas neni 72 të Ligjit për Prokurimin Publik,
Autoritet Kontraktues është dashur të kërkoj sqarime shtesë nga Operatori Ekonomik në
mënyrë që të vërtetohet që sipas A-testit të dorëzuar, a janë këpucët 100% përqind më lëkurë
natyrale dhe të kuptohet arsyeja se pse nuk është cekur kjo përqindje edhe në test. Andaj,
vlerësojmë që ky pretendim i ngritur është pjesërisht i bazuar.

Pretendimi 2

“Pike tjetër e eliminimit sipas AK-së se : “Ndërsa mostra e ofruar shtresën e gomës nuk është
e bute dhe krijon zhurme ne ecjen per shkak te materialit te forte”, ne kemi dorëzuar mostrën
gome dhe konstatimi i komisionit te vlerësimit vetëm me shikim vizuale – me sy kjo është
subjektive rreth këtij vlerësimi por për këtë kane mundur te dërgojnë ne Laboratore te
akredituar ne rajon dhe jo te eliminojnë kompaninë pa te drejt. Sa pre dijen e komisionit dhe
menaxherit te Prokurimit qe lëshon kësi gabime amatareske askunde ne dosjen e tenderit nuk
shkruan gome e “butë” por vetëm gome shikoni specifikat e dosjes se tenderit: Ø Të mos
rrëshqasin dhe bëjnë zhurme gjatë ecjes-duhet të jenë me shtresë gome; Komisioni i vlerësimit
asnjeri nga komisioni i vlerësimit nuk është i profesionit te caktuar dhe nuk kane te drejt te
japin një vlerësim vizuale per gomën e këpucës pasi për këtë janë Laboratorët dhe institutet e
licencuar për këtë janë licencuar nga autoritet e akredituara, gjithashtu si është e mundur
komisioni i vlerësimit me jep një konstatim se goma nuk është e bute ky konstatim për
kompaninë tone është paushall dhe diskriminues pasi nuk është kërkuar gome e bute por vetëm
gome.”

Sa i përket pjesës tjetër të pretendimeve, Eksperti shyqrtues pas analizimit të pretendimeve
ankimore, ka bërë kërkesë për ekspert teknik në fushën përkatëse, ekspert i cili do të
shqyrtonte pretendimet në aspektin teknik në mënyrë që të jap përgjigje për pretendimet e
ngritura, mirëpo duke marr parasysh se Organi Shqyrtues i Prokurimit nuk ka ekspert teknik të
kësaj fushe përkatëse dhe madje nuk posedon as laborator në të cilin do të ishte e mundur të
realizoheshin këto teste, unë si ekspert shqyrtues nuk mund të jap përgjigje profesionale në
këto pretendime të ngritura. Andaj, duke marr parasysh këtë situatë, unë si ekspert shqyrtues
rekomandoj që lënda duhet të kthehet në rivlerësim dhe vlerësoj që Autoriteti Kontraktues,
mostrat e pranuara duhet t’i dërgoj në ndonjë laborator të akredituar në mënyrë që të vërtetoj
se a qëndrojnë mostrat tërësisht në përputhje me kërkesat e Dosjes së Tenderit apo ka ndonjë
devijim prej tyre. 

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet si pjesërisht e bazuar, të anulohet njoftimi për anulim të aktivitetit të
prokurimit dhe rekomandon që lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – POLICIA E KOSOVËS
 Panelit Shqyrtues – OSHP
 OE ankues – RUNWAY SH.P.K.

Agnese Ibrahimi


